
tripurasundarImAnasapUjanastotram

த்ரிபுரஸுந்த³ரீமாநஸபூஜநஸ்தோத்ரம்

ஶ்ரீக³ணேஶாய நம: ॥
அம்ரு’தஜலதி⁴மத்⁴யோல்லாஸிரத்நாந்தரீப-
ப்ரஸ்ரு’மரகிரணாலீகல்பிதோத்³யாநஶோபே⁴ ।
ஸுரதருநிகுரம்ப³ஸ்ப்ரு’ஷ்டவாதாயநாந்த-
ஶ்சலத³லிபடலீபி:⁴ க்லு’ப்ததூ⁴பாதி³க்ரு’த்யே ॥ 1॥
மணிமயப⁴வநேऽந்த:ப்ரௌட⁴மாணிக்யஶாலா-
மதி⁴வஸதி விஶாலா காபி தே ரத்நவேதீ³ ।
தது³பரிக்ரு’தவாஸம் த³த்தபா³லார்கஹாஸம்
தி³ஶது ஶுப⁴மநந்தே தே³வி ஸிம்ஹாஸநம் தே ॥ 2॥
தது³பரி த்⁴ரு’தநாநாஹேதிபூ⁴ஷாஶ்மரஶ்மி-

வ்யதிகரபுநருக்தீபூ⁴தரம்யோத்தரீயாம் ।
க³லத³மலத³யாம்ப:⁴ஸிக்தப⁴க்தப்ரரோஹாம்
ப்ரணவநலிநப்⁴ரு’ங்கீ³ம் பா⁴வயே ஜ்ஞாநப⁴ங்கீ³ம் ॥ 3॥
த்³ருஹிணஹரிஹராணாம் மௌலிஸஞ்சாரஶீலம்
மணிக⁴டிதவிபூ⁴ஷாரஶ்மிநிர்ணேஜிதம் ச ।
நிஜமதித்³ரு’ஷதா³ஹம் ப⁴க்திக³ங்கா³பயோபி:⁴
பத³யுக³மமலம் தே தே³வி நிர்ணேஜயாமி ॥ 4॥
க³ருட³மணிமயூக²ஸ்பர்தி⁴தூ³ர்வாஸநாதை:²
குஶஶிஶுபரிஜுஷ்டை:ஸ்பீ²தஸித்³தா⁴ர்த²ஸார்தை:² ।
உபஹிதஸிதக³ந்தை: ⁴ ஸாக்ஷதைர்வாரிபி⁴ஸ்தே
ஜநநி சரணபத்³மே பாத்³யமாத்³யம் த³தா³மி ॥ 5॥
ப²லகுஸுமஸநாத²ம் நூத்நரத்நப்ரரோஹம்
மலயஜரஸதி³க்³த⁴ம் ஸ்நிக்³த⁴முக்³தா⁴க்ஷதம் ச ।
த³ரநியமிதப⁴க்தாநீகவாஞ்சா²ப்ரதா³நே

கரஸரஸிருஹேऽஸ்மிந்நர்த்⁴யமர்க்⁴யே த³தா³மி ॥ 6॥
ஶிஶிரகிரணஜாதீபத்ரதே³வப்ரஸூந-
ஸ்பு²டிதத³லநவைலாக்ராந்தகக்கோலக³ந்த⁴ம் ।
ஶிஶிரமமலமேதத்³ப³த்³த⁴பீயூவஸக்²யம்
ஸலிலமகி²லமாதஸ்த்வம் ப்ரஸந்நாऽऽசமேதா:² ॥ 7॥
நவமணிஹயபீடே² ப்ரேதபத்³மஸ்தி²தாபி
ப்ரபத³தரலஶோபா⁴ஸ்ப்ரு’ஷ்டஸத்³விஷ்டரஶ்ரி ।
த³தி⁴மது⁴க்⁴ரு’தமிஶ்ரம் த்ரிர்விராஜோபநீதம்
ஶஶிமுகி² மது⁴பர்கம் த்வம் முகா²ந்தர்நயேதா:² ॥ 8॥
புநராசமநம் கார்யம் ஜக³ஜ்ஜநநி ஸுவ்ரதே ।
த்வச்சி²க்ஷிதேந மார்கே³ண யதோ லோக: ப்ரவர்ததே ॥ 9॥
த்வரிதஸஹசரீபி⁴ர்த³த்தஹஸ்தாவலம்ப³ம்
சரணநலிநமேதத்பாது³காஸ்த²ம் விதா⁴ய ।
ப்ரவிஶ விவித⁴ஶாலம் ஸ்நாநகே³ஹாந்தராலம்
பஶுபதிஸஹிதைவாப்⁴யங்க³மங்கீ³குருஷ்வ ॥ 10॥
அபி ரஸிகவிகீ³தம் ப⁴க்தசித்தாநுமத்யை
ஸத³யஹ்ரு’த³யபா⁴வே ஸ்நாஹி பஞ்சாம்ரு’தேந ।
ஶஶிம்ரு’க³மத³முஸ்தாகா³ரஸித்³தா⁴ர்த²சூர்ணை:

குஸுமஜலவிமிஶ்சை:ஸ்வைரமுத்³வர்தயாங்க³ம் ॥ 11॥
பரிஜநபரிம்ரு’ஷ்டே த்வச்ச²ரீரே ந யாவ-

ச்சி²ஶிரஸலிலதா⁴ராம் காபி சிக்ஷப தாவத் ।
உத³யிநி ஜநமாத:ஸீத்க்ரு’தே ப³த்³த⁴பா⁴வை-

ஸ்த்ரிபுரமத²நஹாஸைர்வ்ரீடி³தம் க்ரீடி³தம் தே ॥ 12॥
அத² விமலிதரத்நஸ்வர்ணது³ர்வர்ணகும்பை⁴-
ஸ்த்ரிபு⁴வநக³ததீர்தா²நீதபாநீயபூர்ணை: ।
ஸ்நபயதி ஸுரநாரீவ்ரு’ந்த³மேதத்ததா²பி
ப்ரணயஜலமித³ம் ந:ஸ்நாநக்ரு’த்யம் கரோது ॥ 13॥
விமலத⁴வளசீநப்ரச்ச²த³ப்ராவ்ரு’தாங்க்³யா-
ஸ்தவ ஶிரஸிருஹேப்⁴யோ நிர்ஹரேऽம்பா³ம்பு³பி³ந்து³ந் ।

அக³ருஶகலதூ⁴பைர்தூ⁴ப்யதாம் சாங்க³மங்க³ம்
ஸஹ பஶுபதிநா த்வம் யாஹி வாஸோக்³ரு’ஹாந்த: ॥ 14॥
நவவிமலவிசித்ரே வாஸஸீ நூத்நரத்ந-
த்³யுதிக்ரு’தபுநருக்தாயாமஸம்ஶோபி⁴நீ தே ।
அத²குசபரிணாஹாச்சா²தி³நீம் ஶும்ப⁴நேத்ர-
த்ரிதயப⁴வத³ஸூயாம் கஞ்சுகீமர்பயாமி ॥ 15॥
நஹநமபி கசநாம் கங்கதீபி⁴ர்விதா⁴ய
க்³ரதி²தமணிவிபூ⁴ஷாம் தே³வி வேணீம் கரோமி ।
நிஹிதநவகிரீடாலம்பி³முத்தபா³லதாபி⁴-
ஸ்ததப³ஹலமயூகா²ம் சந்த்³ரலேகா² வித³த்⁴யாம் ॥ 16॥
அலிகதலவிலம்பி³ஸ்பீ²தஸீமந்தமுக்தா-
ஸரணித⁴டிதஹீராஸ்பஷ்டசந்த்³ராத்ததந்த்³ரே ।
விவித⁴மணிக³ணாங்கோத்தம்ஸஸம்ஶ்லிஷ்யத³ஶ்மா
ஶ்ரவணயுக³விபூ⁴ஷா தே³வி தோஷாய பூ⁴யாத் ॥ 17॥
விவித⁴விரசநாபி⁴ர்பி⁴ந்நபி⁴ந்நா விபூ⁴ஷா
ஜநயது தவ கண்டே² தே³வி காமப்யபி⁴க்²யாம் ।
கு³ணிநமபி கி³ரீஶஶ்லேபத³த்தாந்தராயம்
கடி²நகுசயுகா³க்³ரே ஹாரமாரோபயாமி ॥ 18॥
த³ரதரலவிலம்பி³ஸ்வர்ணஸூத்ராந்தகு³ச்சே²
ஜநநி தவ தி³ஶேதாமங்க³தே³ ஶர்மகர்ம ।
அத² வலயமணீநாம் ரஶ்மிஸம்பி⁴ந்நமுத்³ராம்
ஜநயது புநருக்தாம் ஶ‍்ரு’ங்க²லாமந்தரீணாம் ॥ 19॥
மணிமயரஶநாத: ⁴க்ஷுத்³ரக⁴ண்டாநிநாதா³
மணிதகு³ணநிகாநாம் ஸ்மாரகா:ஸ்யு: ஶிவஸ்ய ।
மரகதமணிஜாதம் மஞ்ஜுமஞ்ஜீரயுக்³மம்
ரசயது ஶஶிமௌலே ரஞ்ஜநம் ஸிஞ்ஜிதேந ॥ 20॥
அருணமணிக்ரு’தாநாமங்கு³லீபூ⁴ஷணாநாம்
ப்ரப⁴வது பத³முஸ்ரைர்லாக்ஷயா ரஞ்ஜிதம் தே ।
ம்ரு’க³மத³ரசிதாயாம் பத்ரப⁴ங்கீ³லதாயா-
மநுப⁴வது த்³ரு’க³ந்தோ ப³ந்த⁴நம் பூ⁴தப⁴ர்து: ॥ 21॥

ப⁴ஜ ஜநநி ஹரித்³ராம் த³த்தஹாரித்³ரமுத்³ராம்
குஸுமஸலிலதைலாக்ராந்தகாஶ்மீரகோஶாம் ।
அத² நஸி குரு முக்தாம் த³ந்தவாஸோऽநுஷக்தாம்
ஸ்மிதருசிபுநருக்தாம் நந்தி³தாநேகப⁴க்தாம் ॥ 22॥
ஸஹஜநலிநநீலே க²ஞ்ஜநே க²ஞ்ஜநாநாம்
ப⁴வநிக³ட³க³தாநாம் மோசநே லோசநே தே ।
ஜநநி கி³ரிஶசேதோரஞ்ஜநே மந்த³மந்த³ம்
மஸ்ரு’ணிமஸ்ரு’ணிதைஸ்தைரஞ்ஜநைரஞ்ஜநேயம் ॥ 23॥
ப்ரணதிபி⁴ருபநீதம் தீ³ப்தலாலாடநேத்ர-
ப்ரதிப⁴டமிவ ஶம்போ⁴ர்ம்ரு’த்யுபா³தா⁴விரோதி⁴ ।
ஶஶிந இவ முகே²ந்தோ³ர்பே⁴த³க: கோऽபி த⁴ர்மோ
ஜநயது முத³முச்சை:குங்குமம் ரங்குநேத்ரே ॥ 24॥
யுக³பது³பக³தேந்த்³ரோபேந்த்³ரருத்³ராதி³மௌலி-

ஸ்த²லமுகுடவிக⁴ட்டச்சண்ட³த³ண்டா³பி⁴கா⁴தை: ।
க்ரு’தஸரணிரஜஸ்ரக்ருத்³த⁴தௌ³வாரிகைஸ்தே
ஜநநி ப⁴வ விபூ⁴ஷா ப்ரேதபத்³மாஸநஸ்ய ॥ 25॥
அஹமஹமிகயாத:⁴ பாதுகாநாம் ஸுராணாம்
ப்ரபத³மபி ஶரீரே தே³வி ஸம்யோஜ்ய ஶீக்⁴ரம் ।
கருணரஸமயீநாம் லோசநாந்தஶ்ச²டாநாம்
கதிபயவலநாபி⁴ர்தே³ஹி பூஜாவகாஶம் ॥ 26॥
அக³ருகு⁴ஸ்ரு’ணசோரீஶீரகோ³ரோசநாபி: ⁴
மலயஜம்ரு’க³நாபி⁴ஸ்பீ²தகர்பூரபூரை: ।
குஸுமஸலிலக்⁴ரு’ஷ்டை: கல்பயித்வாங்க³ராக³ம்
படுதரபடவாஸைர்வாஸயே தேऽங்க³காநி ॥ 27॥
கமலகுமுத³மல்லீமாலதீகுந்த³ஜாதீ-
ப³குலகநகநீபாஶோகசாம்பேயகாத்³யை: ।
மருப³கதுளஸீபி: ⁴ கேதகீபி³ல்வபத்ரை:
த³மநகஶதபத்ரைரர்சயே த்வத்பதா³ப்³ஜம் ॥ 28॥
ஹாரஶேக²ரவதம்ஸஶாடிகாப்ரச்ச²காதுலிதகஞ்சுகீமுகை:² ।

மண்ட³பைர்ஜவநிகாபி⁴ருச்சகை: கௌஸுமைஸ்தவ முத³ம் கத³ம்ப³யே ॥ 29॥
கநகமயஹஸந்தீகோடிமத்⁴யஸ்தி²தாநாம்
ம்ரு’து³பவநது⁴தாநாம் தீ³ப்தவைஶ்வாநராணாம் ।
அக³ருமுபரி ஹுத்வா கு³க்³கு³லும் ஸர்ஜக²ண்டா³ந்
க்⁴ரு’தஜதுபரிமிஶ்ரம் த்வாம் ஶிவே தூ⁴பயாமி ॥ 30॥
தூ⁴பவர்திதரமந்தராந்தரா க³ந்த⁴தைலபரிபூர்ணதீ³பிகா: ।
ஆவஹந்து தவ பார்ஶ்வயோஸ்தராமம்பி³கே ஜவநிகாபடஶ்ரியம் ॥ 31॥
ஸுரஸுரபி⁴ஜஸர்பி:பூரிதே ரத்நபாத்ரே
ஹிமகிரணரஜோபி⁴ர்லோடி³தாம் தூலவர்தீம் ।
தருணத³ஹநயுக்தாமம்ப³ க்ரு’த்வா த³தே³யம்
நிரயநிரஸநாய ப்ரஸ்பு²ரந்தம் ப்ரதீ³பம் ॥ 32॥
ரஜதகநகஹீராத்³யஶ்மபாத்ரேஷு மாத:
விவித⁴ரஸஸநாதை²ஶ்சோஷ்யலேஹ்யப்ரபேயை: ।
உபாஹிதப³ஹுப⁴க்ஷ்யைர்வ்யஞ்ஜநைஶ்சாருகா²த்³யை:
ஜட²ரத³ஹநத்ரு’ப்திம் நித்யத்ரு’ப்தே சரேதா:² ॥ 33॥
பரஸ்பரகுதூஹலை: கவலதா³நரூபை: ஶிவே
புராணதருணௌ யுவாம் சரதமத்ர லீலாஶிதம் ।
ஸுக³ந்தி⁴ ஸலிலம் ததா² பிப³தமேணநாபீ⁴ரஸை:

ஸகேஸரநிஶாகரை ரசயதம் கரோத்³வர்தநம் ॥ 34॥
பநஸகத³லஜம்பூ³கர்கடீஹாரஹூராமலக-
ப³த³ரநிம்பூ³து³ம்ப³ரைர்பீ³ஜபூரை: ।
அம்ரு’தலகுசபி³ல்வைர்தா³டி³மீநாலிகேரை
ருசிருசிதப²லைஸ்தே வர்த⁴தாம் ப³த்³த⁴ராகா³ ॥ 35॥
ஶஶிகரத⁴வளாநாம் நாக³வல்லீத³லாநாம்
க்ரமுககத³ரஜாதீசந்த்³ரஸம்யோக³பா⁴ஜாம் ।
ம்ரு’க³மத³ஸுரஸூநுஸ்பீ²தசூர்ணாவ்ரு’தாநாம்
ப⁴ஜது ஜநநி ராக³ம் த்வந்முகா²ம்போ⁴ஜமேதத் ॥ 36॥
கநகப⁴ரிதப்ரு’த்²வீம் மாநுஷாநந்த³மாஹு-
ஸ்தது³பரி ஶதகோடிக்ராமுகாநந்த³மாஹு: ।

ஜநநி தவ த³தே³யம் த³க்ஷிணாம் காம் ததா²பி
ப்ரத²ய மயி த்³ரு’க³ந்தம் த³க்ஷிணாவீக்ஷணேந ॥ 37॥
த்ரிபு⁴வநகுஹரேऽஸ்மிந்பூரிதே வேணுவீணா-

படுபடஹகஜி²ல்லீதாலக⁴ண்டாநிநாதை:³ ।
உரக³ஸுரவதூ⁴பி⁴ர்கீ³யமாநம் ஸமந்தாத்
ஜநயது பத³முச்சைர்தே³வி நீராஜநம் தே ॥ 38॥
ப்ராணேஷு பஞ்சஸு நிதா⁴ய ஷடா³த்மவ்ரு’த்தி-
வர்தீஶ்சித³க்³நிபரிசும்பி³தஜாதஶோபா: ⁴ ।
நீராஜயாமி ப⁴வதீம் ப⁴வதீவ்ரதாப-
நிர்வாபஹேதுமது⁴நா மது⁴நாऽலஸாக்ஷி ॥ 39॥
உரக³துரக³ஹம்ஸகேகிஶாலூரப்⁴ரு’ங்கீ³-
மத³கலகலவிங்கீஶ்யேநபாராவதாநாம் ।
க³திபி⁴ருபசிதோऽயம் மௌலித: பாத³மூலம்
ஹரது து³ரிதஜாதம் தே³வி கர்பூரதீ³ப: ॥ 40॥
ஜய தே³வி ஜய தே³வி ஜய விஶ்வாதா⁴ரே
தீ³நாநாதோ²த்³த⁴ரணப்ரவணே ஜநஸாரே ।
த்வத்பத³பத்³மே பத்³மே வித்⁴ரு’தவ்யாபாரே
மயி தீ³நே குரு கருணாம் கருணாம்ரு’தபாரே ॥ 41॥
அம்ரு’தோத³தி⁴மத்⁴யஸ்தி²தநவரத்நத்³வீபே
விஷ்வக்³விகஸிதஸுரதருநவசம்பகநீபே ।
நாநாகுஸுமாமோதி³நி விது⁴தாக³ருதூ⁴பே
சிந்தாமணிப⁴வநேऽங்க³நதிஷ்ட²த்ஸுரபூ⁴பே ॥ 42॥
மாணிக்யோஜ்ஜ்வலசத்வரஸிம்ஹாஸநஶோபே⁴
ஶவபஞ்சகமஞ்சேऽஞ்சிதஜநலோசநலோபே⁴ ।
ஸுஶ்வேதாதபவாரணசலசாமரத³ம்பே⁴
த்⁴யாயே ப⁴வதீமநிஶம் க்ரு’தஜக³தா³ரம்பே⁴ ॥ 43॥
த³லிதஜபாகுஸுமோபமவஸநச்ச²ந்நாங்கீ³ம்
தருணாருணகருணப்ரத³கிரணாவளிப⁴ங்கீ³ம் ।
த³த⁴தீம் ரசநாம் நயநே யமுநாதாரங்கீ³ம்
கலயந்தீம் குசகோஶே ஸுஷமாம் நாரங்கீ³ம் ॥ 44॥

ஶரபஞ்சகபா³ணாஸநஸ்ரு’ணிபாஶோல்லஸிதாம்
மலயாநிலபரிவாத³த³முக²பத்³மஶ்வஸிதாம் ।
பா³லாம்ரு’தகரமண்டி³தசூடா³தடமீஹதாம்
ஜ்யோதிஸ்த்ரிதயாலங்க்ரு’தநயநத்ரயஸஹிதாம் ॥ 45॥
பஶுபதியந்த்ரணபடுதரரோமாவலியூபாம்
மந்மத²தஸ்கரகு³ப்திக்ஷமநாபீ⁴கூபாம் ।
ப்ரபதா³லம்பி³ஶிகா²மணிவ்ரு’ந்தா³ரகபூ⁴பாம்
கமலாஸநஹரிஹரமுக²சிந்த்யாமிதரூபாம் ॥ 46॥
காலீ ப³க³லா பா³லா தாரா பு⁴வநேஶீ
வாராஹீ மாதங்கீ³ கமலா வசநேஶீ ।
சி²ந்நா து³ர்கா³ க³ங்கா³ காஶீ காமேஶீ
த்வத்தோ நாந்யத்கிஞ்சித்த்வம் சித்³ரஸபேஶீ ॥ 47॥
த்வம் பூ⁴மிஸ்த்வம் ஸலிலம் த்வம் தேஜ: ப்ரப³லம்
த்வம் வாயுஸ்த்வம் வ்யோம த்வம் சித்தம் விமலம் ।
த்வம் ஜீவஸ்த்வம் சேஶஸ்த்வம் ப்³ரஹ்மாஸ்யமலம்
ஸத்யாந்ரு’தயோரந்யத்த்வத்த: கிம் ஸகலம் ॥ 48॥
குலகுண்டே³ த்வம் குருஷே ஶயநே ப்ரஸ்வாபம்
ஸ்வாதி⁴ஷ்டா²நே மிஹிராயுததீ³தி⁴திதாபம் ।
நீலா நாபௌ⁴ கண்டே² ஶஶிபா⁴ ஹ்ரு’தபாபம்
வர்ஷஸ்யம்ரு’தம் பி³ந்தா³வாநந்தா³வாபம் ॥ 49॥
த்வத்பத³பத்³மே சித்தம் த்ரிபுரே மே ரமதாம்
தத்ரைவ ப்ரதிவேலம் மௌலிர்மே நமதாம் ।
யாதாயாதக்லேஶ:ஸத்³ய:ஸம்ஶமதாம்
யாசே பூ⁴யோ பூ⁴யோ ப⁴வதா மே ப⁴வதாம் ॥ 50॥
ந்ரு’த்யதி கா³யதி ஸுரஸம் ஸுரநாரீவ்ரு’ந்தே³
கரதாலீதா³நோத்ஸுகஸுரவிததாநந்தே³ ।
நீராஜநகாலே தவ முநிஜநநுதவேதே³
சரணாநதஸம்ராஜ: பரிஹ்ரு’தப⁴வகே²தே³ ॥ 51॥
மிலத³லிபடலீபி: ⁴ கேவலம் க்⁴ராதபூர்வ:

ஸ்பு²டிதகுஸுமக³ர்ப:⁴ ஸ்வைரஸஞ்சாரிணீபி:⁴ ।
உபஹிதபடவாஸ: புஷ்பதூ⁴லீகத³ம்பை:³
ப்ரப⁴வது பத³பாதீ தே³வி புஷ்பாஞ்ஜலிஸ்தே ॥ 52॥
ஸக்ரு’த³பி விநதாங்க்⁴ரிஸ்த்வாம் பரிக்ரம்ய மாத:
ப⁴வதி மக²ப²லேஷு க்ஷீணலோப⁴ம் மநோ ந: ।
ஸரஸிஜமகரந்தா³ஸ்வாத³த்ரு’ப்தோ மிலிந்த:³
க்வசித³பி பிசுமந்தே³ சித்தவ்ரு’த்திம் தநோதி ॥ 53॥
ஜநநி க²லகபோதந்யாயத: பாதுகாநா-
மதி⁴பத³கமலம் தே மந்த³வ்ரு’ந்தா³ரகாணாம் ।

ப⁴வது நயநயோஸ்தே கோ³சர: க்வாநதிர்மே
ந லஸதி புநருச்சே:ஸ்வைரமுத்³க்³ரீவிகா சேத் ॥ 54॥

விமலமுகுரபி³ம்ப³ம் புண்ட³ரீகாதபத்ரம்
ஶிஶிரகரஸமாநே சாமரே சாமரேஶி ।

கரிதுரக³கத³ம்ப³ம் ஶக்திபி⁴ர்தி³ஶ்யமாநம்
ஜநய ஸப²லமஞ்சல்லோசநாலோசநாபி: ⁴ ॥ 55॥

அத² க்ரு’தபரிவாராப்⁴யர்சநம் தே ஸமர்ப்ய
ஸ்துதிபி⁴ரநுபமாபி: ⁴ பாவயே ஸ்வாம் ரஸஜ்ஞாம் ।

யத³பி ந ரவிரஶ்மி:ஸ்வோபகாரம் வித⁴த்தே
தத³பி கமலமாலாம்லாநஹாநிம் தநோதி ॥ 56॥

ஶ்ரவஸி விஶதி யஸ்ய த்வந்மநோரேகவர்ண:

ஸக்ரு’த³பி விதி⁴யோகா³த³ம்பி³கே மாநவஸ்ய ।
லகு⁴தரப²லமேதத்³யத்த்ரிவர்கா³ஶ்ரயத்வம்

பரிசரதி புரஸ்தாத்பூருஷார்த²ஶ்சதுர்த:² ॥ 57॥
ஹ்ரு’த³யகமலமத்⁴யே த்வாம் ஸமாநீய மாத:
பவநப⁴ரிதநாடீ³ரந்த்⁴ரமுத்³ராவிதி⁴ஜ்ஞா: ।

த³த⁴தி பரமத⁴ந்யா:குண்ட³லீஸ்பர்ஶஹ்ரு’ஷ்ய-
ச்ச²ஶிக³லத³ம்ரு’தௌக⁴ப்லாவஜந்யப்ரமோத³ம் ॥ 58॥

வத³தி விதி⁴கலத்ரம் த்வாம் ஶிவே கோऽபி கஶ்சித்
த்ரிபுரமத²நபுண்யம் ஶ்ரீபதே: கோऽபி பா⁴க்³யம் ।
ப்ரக்ரு’திமிதி பரேऽபி ப்ரௌட⁴விஜ்ஞாநமேகே

நிகி²லநிக³மமூலம் மந்மஹே போ³த⁴மேவ ॥ 59॥
கதா³ தவ பதா³ம்பு³ஜஸ்மரணஜாதரோமோத்³க³ம:
ஸதா³ஶிவமதா³லஸே ஜநநி மாதரித்யுத்³கி³ரந் ।
நிலீநகரணக்ரியஸ்த்ரித³ஶக³ர்வஸர்வங்கஷா-
மக²ர்வபத³வீம் ப⁴ஜே ஹரிஹராதி³பி⁴ர்பா⁴விதாம் ॥ 60॥
த்வதீ³யமுக²சந்தி³ரே சலிதலோசநேந்தி³ந்தி³ரே
ப்ரஸாத³குலமந்தி³ரே ஸ்த²கி³தபத்³மசந்தே³ந்தி³ரே ।
ப்ரபா⁴படலதந்துரே லலிதஹாவகேலீபுரே
ஹ்ரு’தஸ்மரஹராந்தரே த்⁴ரு’தமதிர்ப⁴வம் ஸந்தரே ॥ 61॥
த்வதீ³யம் யத்³ரூபம் ஜநஜநநி பி³ந்து³த்ரயயுதம்
ஸ்மரந்நந்தர்யோகா³த்த்ரிதி³வபதிதாமாப ஸுரப: ।
இத³ம் கோ ஜாநீதே க்ஷணமபி ஹரார்த⁴ம் ப்ரஜபதாம்
ஹஸார்த⁴ம் வ்யாலம்ப்³ய ப்ரதிப²லதி ஹம்ஸ: பரிணதி: ॥ 62॥
ஜநநி நிப்⁴ரு’தம் யத்தே ரூபம் வத³த்யதிஶாஶ்வதம்
லஸது ஹ்ரு’தி³ நோ தீ³பப்ராய:ஸ கோऽபி ஹஸாத்மக: ।
ஸ்மரணவிஷயே யேந ஸ்வைரம் ஸ்வரேண விஜ்ரு’ம்ப⁴தா
த்ரிபுரமத²ந: ப்ராபேஶத்வம் ததா³த்மகதாம் க³த: ॥ 63॥
ரு’சாமாசார்யாஸி ஸ்துதிஶதஜுஷாம் சாபி யஜுஷாம்
மஹாதா⁴ம்நாம் ஸாம்நாம் ப்ரதி²தயஶஸோऽத²ர்வஶிரஸ: ।
ஹரிப்³ரஹ்மேஶாத்³யா: ப்ரபத³கிரணோத்தம்ஸமுகுடா-
ஸ்தவாதஸ்த்வாம் ஸ்தோதும் ஜநஜநநி கோ வா ப்ரப⁴வது ॥ 64॥
த்ரஸ்யத்க²ஞ்ஜநக³ஞ்ஜநவ்யஸநிநீமுந்மாதி²நீம் மாத்³யதோ
ஜீவஞ்ஜீவகுலஸ்ய ப்⁴ரு’ங்க³படலீந்யக்காரப³த்³த⁴வ்ரதாம் ।
ரங்கூச்ச²ங்குவிதா⁴யிநீம் ச நலிநஶ்ரீக³ர்வஸர்வங்கஷாம்
காருண்யாம்ரு’தவர்ஷிணீம் மயி ஶிவே த்³ரு’ஷ்டிம் மநாங்மோடய ॥ 65॥
ரிங்க³த்³ப்⁴ரு’ங்க³கத³ம்ப³ட³ம்ப³ரபரிஷ்வங்க³ப்ரஸங்கா³குல-

ப்ரத்யூஷஸ்பு²ரமாணபங்கஜவநீஸௌபா⁴க்³யஸர்வங்கஷ: ।
த்³ரு’க்கோண: கருணாங்குராங்க்ஷிததநு: கோऽப்யத்³ரிஜே மத்³வபு:-
பாந்த²த்வே தரஸா ப⁴வேத்பரிகரீ த⁴ந்யஸ்ததா³ஸ்யாம் ந கிம் ॥ 66॥

த்ரிபுரஸுந்த³ரீமாநஸபூஜநஸ்தோத்ரம்

ஸமுத்³யந்மார்தண்ட³ப்ரஸ்ரு’மரகராலீமஸ்ரு’ணயா
பத³த்³வந்த்³வாநந்த³ப்ரணயிஜநரிங்க³த்கருணயா ।
லலல்லீலாபா⁴ஜா பரஶிவபரிஷ்வங்க³பரயா
தி⁴யா சேத: காலம் நய க³தநய த்வம் க்ஷணமபி ॥ 67॥
வேதை³ரங்க்⁴ரிபி⁴ருஜ்ஜ்வலோபநிஷதா³ம் வ்ரு’ந்தை³ரத: ⁴கல்பிதை:
ஶாஸ்த்ராத்³யைரபி திர்யகூ³ர்த்⁴வகலிதைரோங்காரமார்கே³ண ச ।
விஷ்வங்மாத்ரநிப³ந்த⁴நை: பரிசிதேऽஸ்மிந்வாங்மயே பஞ்ஜரே
கீரீ காசந சேதநைகவிப⁴வா சித்தே சகாஸ்தாச்சிரம் ॥ 68॥
தருணாருணப்ரதிமரம்யருசிம் குஸுமேஷுசாபஸ்ரு’ணிபாஶகராம் ।
த்ரிகு³ணாத்பராம் த்ரிகு³ணரூபமயீம் ப⁴வதீமஹர்நிஶமஹம் கலயே ॥ 69॥
இதி நிஜமதிவைப⁴வாநுரூபாமக்ரு’த கவிர்பு⁴வி ஸாமராஜநாமா ।
ஸமயிஜநமுதே³ऽம்பி³காஸபர்யாமம்ரு’தஸுகா²த்மகதாவிகாஸபர்யாம் ॥ 70॥
இதி ஶ்ரீஸத்யாநந்த³நாதா²பரநாமதே⁴யஸாமராஜதீ³க்ஷிதவிரசிதே
பூஜாரத்நவர்தி த்ரிபுரஸுந்த³ரீமாநஸபூஜநஸ்தோத்ரம் ஸம்பூர்ணம் ।

